
Dövlət Gömrük Komitəsinin 
sədri, gömrük xidməti general-
leytenantı Səfər Mehdiyev media 
nümayəndələrini salamlayaraq 
bildirib ki, son zamanlar Dövlət 
Gömrük Komitəsinin rəhbərliyi 
və KİV nümayəndələri arasın-
da intensiv görüşlər keçirilir. 
Səfər Mehdiyev 2019-cu ilin 
bu baxımdan Azərbaycan 
gömrüyü üçün daha əlamətdar 
olduğunu vurğulayıb: “Müstəqil 
Azərbaycanın qurucusu, ümum-
milli lider Heydər Əliyev və onun 
ideyalarının sadiq daşıyıcısı 
Prezident İlham Əliyev daim me-
diaya qarşı həssaslıq göstərib, 
kütləvi informasiya vasitələrinin 
inkişafı üçün xüsusi proqram 
və layihələr həyata keçirib, 
jurnalistlərin ən yaxın dostu 
olublar. Bugünkü həyatımızı me-
dianın iştirakı olmadan təsəvvür 
etmək mümkün deyil. Bütün 
sahələrdə baş verən hadisələrin, 
xüsusilə, neqativ halların araşdı-
rılaraq ictimaiyyətə çatdırılması, 
əsaslı və haqlı tənqid cəmiyyətin 
formalaşması və inkişafında 
mühüm rol oynayır”.

Səfər Mehdiyev bildirib 
ki, Dövlət Gömrük Komitəsi 
fəaliyyətində ictimaiyyətlə 
əlaqələrə xüsusi diqqət yetirir 
və iş prinsipini media ilə açıq 
və şəffaf əməkdaşlıq üzərində 
qurur. Komitə sədri, həmçinin 
vurğulayıb ki, bu məqsədlə 
son iki ildə gömrük sahəsində 
ixtisaslaşan jurnalistlərin bilik və 
bacarıqlarının artırılması üçün 
xüsusi seminar və təlimlər keçiri-
lib, gömrük işinin təşkilinin daha 
aydın mənimsənilməsi üçün 
müxtəlif gömrük idarələrinə və 
gömrük postlarına jurnalistlərin 

səfərləri təşkil olunub: “Qeyd 
etməliyəm ki, media-göm-
rük münasibətlərinin inkişafı 
istiqamətində görülən tədbirlərin 
nəticəsidir ki, son illərdə kütləvi 
informasiya vasitələri və 
jurnalistlər gömrük sisteminə 
daha həssaslıqla yanaşır, bu 
sahəyə həsr olunan reportaj və 
məlumatlar daha da peşəkarlıqla 

hazırlanır”.
Gömrük orqanlarının 

ötənilki fəaliyyətindən danışan 
Səfər Mehdiyev Azərbaycan 
Respublikasının Prezidenti 
cənab İlham Əliyev tərəfindən 
həyata keçirilən islahatlar 
hesabına 2019-cu ildə də 
uğurlu nəticələrin əldə olun-
duğunu diqqətə çatdırıb. Bil-
dirilib ki, maliyyə nəzarətinin 
gücləndirilməsi, uçot sisteminin 
düzgün qurulması, şəffaflığın 
təmin olunması hesabına 706 
milyon manatdan artıq vəsait 
toplanaraq dövlət büdcəsinə 
köçürülüb. Ötən il 4 milyondan 
artıq elektron xidmət həyata ke-
çirilib və sərhədkeçmə prosesləri 
zamanı 17 milyon insana xidmət 
göstərilib”.

Səfər Mehdiyev bildirib ki, 
gömrük orqanlarının fəaliyyətinin 
ictimaiyyətə dolğun və obyektiv 
şəkildə çatdırılması baxımın-

dan Azərbaycan Respublikası 
Prezidenti yanında Kütləvi 
İnformasiya Vasitələrinin İnki-
şafına Dövlət Dəstəyi Fondu ilə 
birgə təşkil olunmuş müsabiqə 
mühüm əhəmiyyətə malikdir: “Bu 
gün Dövlət Gömrük Komitəsinin 
Azərbaycan Respublikası 
Prezidenti yanında Kütləvi İnfor-
masiya Vasitələrinin İnkişafına 

Dövlət Dəstəyi Fondu ilə birgə 
təşkil etdiyi “Gömrük sistemində 
aparılan islahatlar: nəticələr, 
perspektivlər” mövzusunda yazı 
müsabiqəsinin qaliblərinin müka-
fatlandırılması mərasimindəyik. 
Müsabiqə 30 yanvar – gömrük 
əməkdaşlarının peşə bayramına 
həsr olunub. Müsabiqəyə təqdim 
olunan yazı və videoreportaj-
lardan da aydın görmək olar ki, 
gömrük-media münasibətlərində 
səmərəli əməkdaşlıq öz 
nəticəsini verir. Ötənilki 
müsabiqə ilə müqayisə apar-
dıqda, aşkar görünür ki, təqdim 
olunan yazılar daha peşəkarlıqla 
hazırlanıb. Jurnalistlərimizin 
gömrük sahəsində daha çox 
məlumatlı olduğu müşahidə 
edilir”.

Komitə sədri Səfər Mehdiyev 
sonda bütün müsabiqə iştirak-
çılarına təşəkkürünü bildirib 
və onlara yaradıcılıq uğurları 

arzulayıb: “İnanıram ki, peşəkar 
fəaliyyətinizlə gömrük orqanları 
və media arasında qarşılıqlı 
səmərəli işgüzar münasibətlərin 
qurulması və inkişaf etdirilməsi 
üçün səylərinizi bundan sonra 
da əsirgəməyəcəksiniz”. 

Sonra Səfər Mehdiyev 
müsabiqənin nəticələri 
barədə danışmaq üçün sözü 
Azərbaycan Respublikası Pre-
zidenti yanında Kütləvi İnfor-
masiya Vasitələrinin İnkişafına 
Dövlət Dəstəyi Fondunun icraçı 
direktoru Vüqar Səfərliyə verib. 
Vüqar Səfərli tədbir iştirakçıla-
rını salamlayaraq birgə tədbirin 
gömrük işçilərinin peşə bayramı 
ərəfəsinə təsadüf etdiyini vurğu-
layıb. Bu münasibətlə komitənin 
rəhbərliyini və çoxsaylı kollek-
tivini təbrik edən icraçı direktor 
onlara məsuliyyətli işlərində 
uğurlar arzulayıb. 

Son illər Dövlət Gömrük 
Komitəsində vətəndaş 
məmnunluğuna xidmət edən 
əsaslı islahatların aparıldığını 
bildirən Vüqar Səfərli uğur-
lu nəticələrin ölkə rəhbərliyi 
səviyyəsində də təqdir edildi-
yini xüsusi vurğulayıb. İcraçı 
direktor gömrük orqanlarının 
fəaliyyətində tətbiq olunan 
çevik, müasir və şəffaf idarəçilik 
metodlarının sahibkarlar və sadə 
vətəndaşlar tərəfindən də razı-
lıqla qarşılandığını bildirib. 

Vüqar Səfərli, həmçinin 
bildirib ki, fondun fəaliyyətində 
başlıca istiqamətlərdən biri də 
mərkəzi və yerli icra hakimiyyəti 
orqanları ilə qarşılıqlı faydalı 
əməkdaşlığı gücləndirməkdir. 
O qeyd edib ki, bu məqsədlə 
müxtəlif dövlət qurumları ilə 
mütəmadi olaraq konfranslar ke-
çirilir, fərdi jurnalist yazıları təşkil 
olunur. İcraçı direktor fondla 

komitənin birgə təşkil etdiyi 
“Gömrük sistemində aparılan is-
lahatlar: nəticələr, perspektivlər” 
mövzusunda yazı və telesü-
jet müsabiqəsinin gömrük 
sistemində aparılan islahatların 
mahiyyətinin ictimaiyyətə obyek-
tiv və dolğun şəkildə çatdırılması 
baxımından əhəmiyyətini qeyd 
edib. 

İcraçı direktor birgə 
müsabiqənin 2019-cu il noyab-
rın 22-dən 2020-ci il yanvarın 
17-dək davam etdiyini vurğu-
layıb. Vüqar Səfərli bildirib ki, 
müsabiqədə qəzet, agentlik 
və saytlarla yanaşı, televizi-
yalarda çalışan jurnalistlər də 
iştirak ediblər. O əlavə edib ki, 
müsabiqədə məqsəd gömrük 
orqanlarının fəaliyyətində şəffaf 
idarəçilik metodlarının tətbiqi 
sahəsində həyata keçirilən 
tədbirlərin ictimaiyyətə çatdı-
rılmasında peşəkar jurnalist 
əməyinin stimullaşdırılmasıdır: 

“Müsabiqəyə 27 KİV-dən 38 
yazı, o cümlədən 3 televizi-
yadan 4 süjet təqdim edilib. 
Müsabiqənin şərtlərinə əsasən, 
qəzet, agentlik və onlayn 
mediada çalışan jurnalistlər 
üçün 6 əsas, 10 həvəsləndirici, 
eləcə də televiziyalarda çalı-
şan jurnalistlər üçün 3 əsas, 3 
həvəsləndirici mükafat nəzərdə 
tutulub. Müsabiqənin şərtlərinə 
əsasən, I yerin qaliblərinə 1500, 
II yerlərin qaliblərinə 1000, III 
yerlərin qaliblərinə 600 ma-
nat veriləcək. Bundan əlavə, 
həvəsləndirici yerlərə layiq 
görülənlərin hər biri üçün 200 
manat mükafat nəzərə tutulur”. 

Vüqar Səfərli, həmçinin 
komitə rəhbərliyinin media ilə 
qarşılıqlı faydalı əməkdaşlığa 
açıq olmasını təqdir edərək 
bunun bəzi nöqsanların ope-
rativ şəkildə aşkarlanması və 
aradan qaldırılması baxımından 
əhəmiyyətini diqqətə çəkib. 

İcraçı direktor, həmçinin diqqətə 
çatdırıb ki, fond media ilə 
mərkəzi icra hakimiyyəti orqan-
ları arasında əməkdaşlığın inki-
şafında fəal roluna görə Dövlət 
Gömrük Komitəsinin sədri, göm-
rük xidməti general-leytenantı 
Səfər Mehdiyevin xüsusi diplom-
la təltif olunmasına qərar verib. 
İcraçı direktor fondun diplomunu 
komitə sədri Səfər Mehdiyevə 
təqdim edib. 

Sonra müsabiqənin qalibləri 
mükafatlandırılıb.

Tədbiri yekunlaşdıran 
komitə sədri, gömrük xidməti 
general-leytenantı Səfər Meh-
diyev KİV-lərlə əməkdaşlığın 
genişləndirilməsində 
xidmətlərinə görə fondun 
rəhbərliyinə minnətdarlığını 
bildirərək belə müştərək 
layihələrin gələcəkdə də davam 
etdiriləcəyini vurğulayıb.

“Xalq qəzeti”

Birgə müsabiqənin qalibləri mükafatlandırılıb

Y anvarın 29-da Azərbaycan Respublikasının Prezidenti yanında 
Kütləvi İnformasiya Vasitələrinin İnkişafına Dövlət Dəstəyi Fondu 
və Dövlət Gömrük Komitəsinin bigə elan etdiyi “Gömrük sistemində 

aparılan islahatlar: nəticələr, perspektivlər” mövzusunda müsabiqənin 
nəticələri açıqlanıb və qaliblər mükafatlandırılıblar. Tədbirdə Dövlət 
Gömrük Komitəsinin sədri, gömrük xidməti general-leytenantı Səfər 
Mehdiyev, fondun icraçı direktoru Vüqar Səfərli, komitənin rəhbər vəzifəli 
şəxsləri, habelə müsabiqənin qalibi olmuş jurnalistlər iştirak ediblər.

Azərbaycan ərazisinin 30 faizi yüksək 
seysmik riskli sahədə yerləşir

Nəriman Paşayev qeyd edib ki, 
ölkəmizdə Böyük-Qafqazın cənub-şərq 
yamacı (Şamaxı-İsmayıllı), Naxçıvan 
Muxtar Respublikasının orta və yüksək 
dağlıq ərazisi 9 bal, Böyük Qafqazın cənub 
yamacı, bütün Kiçik Qafqaz, Naxçıvan 
Muxtar Respublikasının alçaq dağlıq ərazisi, 
Abşeron-Qobustan ərazisi 8 bal, qalan 
ərazilər isə 7 bala qədər seysmik zonaları 
əhatə edir.

Şöbə müdiri bildirib ki, zəlzələ 
hadisəsinin riskliliyi nəzərə alınarsa, 

Azərbaycanda bu sahədə Dağlıq Şirvan 
iqtisadi rayonu 1-ci yeri tutur. Son 100 
ildə respublika ərazisində qeydə alınan 
200 zəlzələnin 40 faizi Şamaxı rayonunun 
payına düşüb.

N.Paşayev əlavə edib ki, Abşeron iqtisadi 
rayonunda ən dağıdıcı zəlzələ 1842-ci ildə 
baş verib: "O dövrdən uzun müddət sonra - 
2000-ci ildə Bakı şəhəri yenidən zəlzələnin 
vurduğu itkiyə məruz qalıb. Bu zəlzələ bir 
daha sübut etdi ki, Azərbaycan yüksək 
seysmikliyə malik zonada yerləşir. Bu 
baxımdan iki məsələ əsasdır. Bunlardan biri 
tikinti işlərini yüksək keyfiyyətlə aparmaq, 
ikincisi, binaları seysmiklik normasından 
2 bal yuxarı bala uyğun tikməkdir. Digər 
məsələ isə zəlzələ barədə proqnozun 
verilməsidir, lakin bu məsələ elm üçün 
əlçatmazdır. İnkişaf etmiş ölkələrin, eləcə də 
Azərbaycanın bu sahədə fəaliyyət göstərən 
elm mərkəzləri və alimlərinin zəlzələnin 
olacağına dair (1-2 saat əvvəl) proqnozları 
haqqında danışılsa da, hələlik bunlar özünü 
doğrultmayıb".

 “Xalq qəzeti”

AMEA Coğrafiya İnstitutu-
nun Azərbaycanın 

iqtisadi və siyasi coğrafiyası 
şöbəsinin müdiri, coğrafiya üzrə 
elmlər doktoru Nəriman Paşayev 
Trend-ə bildirib ki, ölkə ərazisinin 
30 faizi yüksək seysmik riskli (8-9 
ballıq) sahədə yerləşir.

Məntəqələrdə hərəkət məhdudiyyətli seçicilər 
üçün xüsusi panduslar quraşdırılacaq

M ərkəzi Seçki Komissiyası-
nın (MSK) katibi Mikayıl 
Rəhimov secki-2020.az 

saytına məlumat verib ki, 2020-ci 
il fevralın 9-na təyin edilmiş Milli 
Məclisə seçkilərlə əlaqədar hərəkət 
məhdudiyyəti olan vətəndaşların səs 
vermələri üçün lazımi şərait yaradılır. 
Məntəqələrdə hərəkət məhdudiyyətli 
seçicilər üçün xüsusi panduslar 
quraşdırılacaq.

Mikayıl Rəhimov qeyd edib ki, ehtiyacı 
olan bütün məntəqələr xüsusi panduslarla 
təmin edilir: “Məntəqələrdə xüsusi pandus-
lar quraşdırılır ki, hərəkət məhdudiyyəti 
olan seçicilər sərbəst şəkildə məntəqəyə 
daxil olaraq səsvermə hüququndan 
istifadə edə bilsinlər. Bütün bunlar diqqət 
mərkəzindədir. Hərəkət məhdudiyyətli 
seçicilərin də səsvermə hüquqları var, 
onların bu hüquqları tanınır”.

“Xalq qəzeti”

Türkiyə Ticarət Nazirliyindən 
bildiriblər ki, ötən il İstanbuldan 
Azərbaycana ixrac 2018-ci illə 
müqayisədə 18,88 faiz artaraq 
893,991 milyon dollar, Anka-
radan ixrac 36,93 faiz artaraq 
194,236 milyon dollar, İzmirdən 
ixrac 10,34 faiz artaraq 66,035 

milyon dollar təşkil edib.
2019-cu ilin dekabrında qeyd 

olunan şəhərlərdən Azərbaycana 
ixrac 148,365 milyon dollara 
bərabər olub.

Hesabat dövründə İstanbul-
dan Azərbaycana ixrac 2018-ci 
ilin dekabrı ilə müqayisədə 22,49 

faiz artaraq 77,387 milyon dollar, 
Ankaradan ixrac 101 faiz artaraq 
64,738 milyon dollar, İzmirdən 
ixrac 41,04 faiz artaraq 6,24 
milyon dollar təşkil edib.

Qeyd edək ki, 2019-cu ildə 
Türkiyədən Azərbaycana ixrac 
2018-ci illə müqayisədə 11,98 

faiz artaraq 1,623 milyard dollar 
təşkil edib.

2019-cu ilin dekabrında 
Türkiyədən Azərbaycana ixrac 
2018-ci ilin dekabrı ilə müqayisədə 
38,63 faiz artaraq 195,46 milyard 
dollara bərabər olub.

“Xalq qəzeti”

Türkiyədən  Azərbaycana 
ixracın  həcmi  açıqlanıb

2019-cu ildə Türkiyənin İstanbul, Ankara 
və İzmir şəhərlərindən Azərbaycana 
ixrac 1,154 milyard dolları ötüb.

DİN və Baş Prokurorluq: 
Nənənin və iki azyaşlı nəvəsinin 
ölümü ilə bağlı cinayət işi başlanıb

Yanvarın 29-da saat 18 radələrində 6 yaşlı Alsu Pikulo və 
2 yaşlı Marat Pikulonun üzərində zorakılıq əlamətləri olan 
meyitlərinin, nənələri 1963-cü il təvəllüdlü Nina Allahverdiye-
vanın isə asılmış vəziyyətdə meyitinin birgə yaşadıqları pay-
taxtın Nizami rayonu Rüstəmov küçəsi 74 saylı evin ikinci 
mərtəbəsində yerləşən 59-cu mənzildə aşkarlanması barədə 
daxil olmuş məlumat əsasında dərhal prokurorluq, polis 
və Ədliyyə Nazirliyinin Məhkəmə Ekspertizası Mərkəzinin 
əməkdaşları tərəfindən məhkəmə-tibbi ekspert briqadasının 
iştirakı ilə hadisə yerinə və meyitlərə baxış keçirilib.

Daxili İşlər Nazirliyinin və 
Baş Prokurorluğun mətbuat 
xidmətlərinin AZƏRTAC-a daxil 
olan birgə məlumatında bildirilir 
ki, faktla bağlı Bakı Şəhər Proku-
rorluğunda Cinayət Məcəlləsinin 
120.2.7-ci (iki və ya daha çox 
şəxsi qəsdən öldürmə) və 120.2.9-
cu (təqsirkar şəxs üçün aşkar 
surətdə köməksiz vəziyyətdə olan 
adamı qəsdən öldürmə) maddələri 
ilə cinayət işi başlanıb.

Cinayət işi üzrə prokurorluq 
və polis əməkdaşlarından ibarət 
istintaq-əməliyyat qrupu yaradılıb, 
müvafiq ekspertizalar təyin edilib.

Hadisə yerinə baxış za-
manı mənzildə olan əşyaların 
yerbəyer olmaqla tamlıqlarının 

pozulmaması və mənzilin giriş qa-
pısının içəri tərəfdən kilidli olması 
müəyyən edilib. Eyni zamanda, 
meyitlərə baxış zamanı boğul-
mağa xarakterik izlərdən başqa 
digər xəsarət və ya xəsarət izləri 
aşkarlanmayıb.

İlkin istintaq fərziyyələri 
ilə Nina Allahverdiyevanın 
əvvəlcə nəvələrini kəndirlə 
boğaz nahiyələrindən boğaraq 
öldürməsinə, daha sonra isə 
özünü kəndirlə asaraq intihar 
etməsinə əsaslı şübhələr yaranıb.

Hazırda cinayət işi üzrə bütün 
halların tam və hərtərəfli araşdırıl-
ması istiqamətində təxirəsalınmaz 
istintaq-əməliyyat tədbirləri davam 
etdirilir.

İki həftə əvvəl evləndiyi şəxsi qətlə 
yetirməkdə şübhəli bilinən Masallı 

sakini cinayəti törətdiyini etiraf edib

Daxili İşlər Nazirliyinin və Baş 
Prokurorluğun mətbuat xidmətlərinin 
daxil olan birgə məlumatında bildirilir 
ki, məhkəmə-tibbi ekspertin iştirakı 
ilə F.Qəmbərovanın meyitinə baxış za-
manı boyun nahiyəsində, sağ əlin arxa 
hissəsində, həmçinin bel nahiyəsində 
xəsarətlər aşkarlanıb. Məhkəmə-tibbi 
ekspertinin ilkin məlumatına görə, 
mərhumun ölümünə səbəb boyun 
üzvlərinin sıxılması nəticəsində yaran-
mış tənəffüs çatışmazlığı olub.

Faktla bağlı rayon prokurorluğunda 
Cinayət Məcəlləsinin 120.1-ci (qəsdən 
adam öldürmə) maddəsi ilə cinayət işi 
başlanıb, müvafiq ekspertizalar təyin 
edilib.

Masallı rayonunun polis və pro-
kurorluq əməkdaşları tərəfindən 
peşəkarlıqla həyata keçirilmiş 

təxirəsalınmaz istintaq hərəkətləri və 
əməliyyat-axtarış tədbirləri nəticəsində 
hadisənin F.Qəmbərovanın iki həftə 
əvvəl evləndiyi 2001-ci il təvəllüdlü 
Xoşçobanlı kənd sakini İman 
Məmmədov tərəfindən yaşadıqları evdə 
şəxsi münasibətlər zəminində yaranmış 
mübahisə zamanı sonuncunun əlləri ilə 
F.Qəmbərovanı boğaraq törədilməsinə 
əsaslı şübhələr müəyyən edilib.

İman Məmmədov Cinayət 
Məcəlləsinin həmin maddəsi ilə 
nəzərdə tutulan cinayət əməlini 
törətməkdə şübhəli şəxs qismində 
tutulub. O, müdafiəçinin iştirakı ilə 
dindirilən zaman törətdiyi cinayət 
əməlini etiraf edib.

Hazırda iş üzrə zəruri istintaq-
əməliyyat tədbirləri davam etdirilir.

AZƏRTAC

Y anvarın 29-da saat 11 radələrində Masallı rayo-
nunun Xoşçobanlı kənd sakini 2003-cü il 23 av-
qust təvəllüdlü Fatimə Qəmbərovanın üzərində 

zorakılıq əlamətləri olan meyitinin rayon mərkəzi 
xəstəxanasına daxil olması ilə bağlı verilən məlumat 
əsasında polis və prokurorluq əməkdaşlarının iştirakı 
ilə hadisə yerinə dərhal baxış keçirilib.


